
Zer aldatu da Zestoako
etxebizitza politikan?

Etxebizitza eskuragarriago egon dadin, izendapen honek Zestoako Udalari hainbat neurri ezartzeko legezko aukera

ematen dio.

Zestoan indarrean jarri diren neurri nagusiak:

1- Alokairu prezioen muga

e Zestoako etxebizitzek alokairuen prezioen erreferentzia-indize bat ezarria

daukate eta kontratu berrietan etxejabeak ezingo du gehieneko muga
gainditu.

e | ehendik dauden kontratuak berritzean prezioak ezingo dira igo.

2- Etxejabeentzat pizgarriak

e Etxebizitza hutsak alokairu sozialera bideratzeko Eusko Jaurlaritzaren
BIZILAGUN programa baliatuta, etxebizitza alokairuan jartzeagatik
Zestoan etxejabeek hilean 700 eurotako sarrera izango lukete. Beti ere
etxebizitzak baldintza batzuk betetzen baditu.

e “Alokaplus” aseguruari esker, etxejabeek ordaindu gabe, alokairuan
dagoen bitartean etxebizitza erabat aseguratua izango lukete.

e Etxebizitza alokairuan jartzen duten jabeek errenta aitorpenean kenkariak

izango dituzte.

3- Maizterrak babesteko neurriak

e Alokairu-kontratuen gutxieneko iraupena luzatzea.

e Jabeen eta maizterren arteko gatazketan bitartekaritza-zerbitzuak
indartzea.

Kontratuaren gutxieneko iraupena
amaitzean (bost urte errentatzailea
pertsona fisikoa bada, edo zazpi urte
pertsona juridikoa bada), maizterrak
honako luzapena eskatzeko eskubidea
izango du:

Zestoan, Etxebizitza Merkatu Tentsio-
natu izendapenak dirauen bitartean,
alokairu kontratua amaitzean maizte-
rrak hiru urteko luzapena eska dezake,
urtez urte berrituko dena. Etxejabeak,
salbuespen jakin batzuetan izan ezik,
luzapena aurreko baldintza ekonomiko
berdinetan onartu beharko du.

Arestian aipatu bezala, udalak egindako
diagnostikoak argi erakusten du Zestoa-
ko etxebizitza eskaintza eta eskariaren
artean sekulako desoreka dagoela.
Herrian etxebizitza huts kopuru handia
dagoen arren, alokairuko eskaintza oso
urria da eta San Juan egoitza ondoko
etxe babestuak izan ezik, jabetza pu-
blikoko etxebizitzarik ez dago.

Denis Itsaso Etxebizitza eta Hiri Agenda sailburua, Maider Morras Arrasateko alkatea eta Mikel Arregi Zestoako alkatea apirilaren 28ko agerraldian.

1- Alokairu prezioaren erregulariza-
zioa eta mugatzea

Zestoan oraindik alokairua kostako
herrietan baino merkeagoa bada ere,
azken urteetan kostako herrietan bai-
no gehiago garestitu da. Beraz, hiru
urtean alokairu prezioak kontrolatu eta
mugatuta egoteaz gain, alokairurako
ezarritako prezio erreferentziak erres-
petatu egin beharko dira.

Tentsio eremu izendapena jaso duten he-
rrietan, baldintza berriak ez beteaz iruzu-
rra egiten dutenentzat Eusko Jaurlaritzak
erregimen zigortzailea ezarri du eta uda-
lak dituen errolda eta kontsumo datuak
eskuratuta ikuskaritzak egingo dira. Ho-
rrenbestez, ezarritako mugak gainditzen
dituzten etxejabeek edo araudia betetzen
ez dutenek isunak jaso ditzakete.

2- Etxe hutsen merkaturatzea

Zestoan bizigarritasun baldintzak be-
tetzen dituzten 180 etxebizitza inguru
hutsik daude. Etxebizitza hauek pre-
zio erregulatuan merkaturatuko balira,
Zestoan etxebizitza arazoari irtenbide
duin bat emateko moduan geundeke.

Gauzak horrela, etxe hutsak merkatura
ateratzeko helburuz, udalak neurri fiskal
berriak indarrean jarriko ditu:

* 2027an etxebizitza hutsei, ondasun
higiezinen gaineko zergan % 150eko
errekargua aplikatuko zaie.

* Alderantziz, 2027tik aurrera etxebizitza
alokairura bideratzen duten etxejabeek
OHZn hobaria izango dute.

* 2028an etxebizitza hutsei kanona eza-
rriko zaie.

3- Etxebizitza publiko berriak

Kale-okerreko eta postetxea kokatua ze-
goen guneetako orubeetan jabetza publi-
koko 22 etxebizitza eraikiko dira. Nahiz eta
horretarako aurretik HAPOa behin betiko
onartu beharko den. Etxebizitza hauek Eus-
ko Jaurlaritzako etxebizitza sailari orubeen
lagapena eginda eraiki nahi dira.

Nolanahi ere, Zestoako Udala sistema koo-
peratibo sozialean etxebizitzak eraikitzen
dituzten erakundeekin ere harremanetan
jarri da. Beti ere, etxebizitzak arrazoizko
epeetan eraikitzea helburu hartuta.

Etxejabe eta maizterrentzat
informazio bulegoa

Ordutegia:

Asteazken eta ostiralak, 12:00etatik
16:00etara. (hitzordua aldez aurretik
telefonoz edo internetez hartu beharko da)

Arroabeko igogailu berria martxan

Arteaga auzoaren beheko aldetik
autobus geltokira espaloi berria

GI631 bulebarizatzeko obrak iaz bukatu ziren baina
eskola eta geltokia oinezkoentzat lotuta gelditu diren
arren, Arteaga auzoko beheko aldetik geltokirakoa egi-
teke gelditu zen. Lizitazio prozesua amaitu da eta epe
motzean obrak hasiko dira.

Iraetako futbol zelaiko argiztatzea
Narrondo auzotik Olidentxiki baserrira arteko zatia amaituta eta erabilgarri

dago, uztailaren 8an izango delarik inaugurazioa. Obrak Gipuzkoako Foru
Aldundiak finantzatu ditu eta argiztapena Zestoako Udalak kudeatuko du.
Olidentxiki eta Iraeta arteko zatiari dagozkion asfaltatze eta argiztatze lanak
uztailaren 17an hasiko dira.

Ekainberri

\/ |

Erdikalean arreta
gune berria

Herriko haur eta nerabeen
ongizatea helburu

Haur eta nerabeen inguruan lanean
diharduten herriko eragile, profesional
zein norbanakoek, azkenaldian kezka
berdinak zituztela sumatuta, hilabeteen
poderioz Amets Sarea izeneko proiektua
bilakatu den egitasmoa abiatu zuen Zes-
toako Udalak ikasturte hasieran. Talde
honetan, herriko haur eta nerabeekin ha-
rremana duten eragile zein norbanakoak
elkartu dira. Guztira, 20 lagun inguru el-
kartzen dira hilero saio hauetan.

Eskoletan, osasungintzan, gurasoen in-
guruan, aisialdiko edo hezkuntza ez for-
maleko guneetan ikusten hasiak diren
jarrera edo joera kezkagarriak honakoak
dira besteak beste: pantailen gehiegiz-
ko erabilera; euskara maila baxuagoa
eta gaztelerarako joera handiagoa;
kontzentrazio gabeziak; umeen arteko
harreman-sare itxiak; ikas-prozesuetan
porrotak...

Kezka partekatu horretatik ondorioztatu
da, joera horiek haur eta nerabeen on-
gizatean eragiten dutela. Arazoari au-
rre egin baino, arazo bilakatu aurreko
prebentzioan lan egin beharra dagoela
azpimarratu du talde eragileak. Horre-
tarako ordea, 0-6 urte bitarteko hau-
rretan eta beraien familietan eragiten
saiatzea da helburua, horrela 8-10 urte
dituztenean arazoak gutxitzea da lortu
nahi dena. lzan ere, gaur egun kezka
sortzen duten joerak, adin tarte horie-
tan ikusten dira.

Amets Sarearen helburua ekintza sol-
teak antolatu beharrean, hau da era-

Amets Sarea osatzen duten herriko eragileak. (Danbolin)

gile bakoitza bere aldetik antolatzen
aritu beharrean, guztiak elkartuta, an-
tolatzen diren ekimenak aterki beraren
azpian antolatzen hastea da. Guztiak
norabide berean joatea, elkar eragitea,
mezu berak helaraztea eta guztien ipa-
rra berdina izatea beharrezkoak direla
azpimarratu da.

Amets Sareako partaide guztien aho-
tsa maila berean dagoela ere azpima-
rratu da, eta baita talde-lanaren beha-
rra ere.

Haurtzaroaren inguruko gogoeta egin da
taldean, ongizateari begira helburu zeha-
tzak zehazten joan ahal izateko. Zenbait
gaik hausnarketa sakonagoak beharko
dituzte, baina lanean hasteko beharra
azpimarratu da taldean, eta lehen lan
eremu eta helburu batzuk zehaztu dituz-
tenez, ekimen batzuk epe laburrean mar-
txan jartzea aurreikusten da. Ekainaren
11n adibidez, Azalerako ipuinak izeneko
ekimena izan zen 0-2 urte arteko hau-
rrentzat eta euren familientzat.

Apele~

Amets Sarearen irudia.

LOTUTAKO EKIMENAK:



ESTOA BR-elE\DY:

AINTZA SAREA

EKAINA

e Kartonaje ikastaro amaierako erakusketa.
Ekainak 25-26, 18:00 — 20:00
Alonderon

¢ Jubilatu elkartearen irteera Hondarribira.
Ekainak 26

UZTAILA

¢ Kirol Udalekuetako haurrekin
“lehengo eta gaurko jolasak”
Uztailak 1 eta 3, 10:30ean
San Juanen

¢ Udaleku irekietako haurrekin
“lehengo eta gaurko jolasak”
Uztailak 8 eta 9, 10:30ean
Gisasolan
¢ Arroa Beheko Jubilatuen eguna
(Karmen egunean)
Uztailak 16
- 11:00: Futbito txapelketa
- 12:00: Meza
- 13:00: ltxaropena dantza taldearen emanaldia

- 14:00: Jubilatuen bazkaria (txartelak Txaran salgai)
Ondoren, trikitilariak

- 18:00: Herri kirolak
- 19:30: Etxera pilota txapelketako finala

- 22:00: Mus txapelketa

e Zestoa Osasuntsuko ibilbide
motza eta hamaiketakoa
Uztailak 23, 10:00ean

¢ Arroa Goiko Jubilatuen eguna.

Meza, hamaiketakoa eta bingo
Uztailak 26

ABUZTUA

e Aizarnako jubilatuen eguna.
Meza eta ondoren hamaiketakoa
Abuztuak 15

EKINTZA EGONKORRAK

e BINGO
16:00ean, astearte eta ostegunetan
kultur etxeko beheko gelan.
¢ Gurutzetik abiatuta bi egoitzetara bisitak:

16:00etan Gurutzean taldean oinez joateko;
zuzenean egoitzan 17:00ean.

Txandaka San Juan eta Gisasola egoitzetara

¢ Lasaoko kafe espazioa,
Asteazkenetan 17:00ean

Auzo Elkartean E

ZESTOAKO UDALA

|Izan zaitez Zestoako Zaintza Sareko ADISKIDE!

ADISKIDEA “Zaintza Irekia” eredua oinarri hartuta Adibidez: bakardade egoeretan akonpainamendua
laguntza emateko prest dagoen pertsona da. Egiten egitea; enkarguren bat egitea bere kabuz egin <€zin
duen ekarpena komunitatearen beharren araberakoa ditzakeen hari; Zestoako Zaintza Sareafenbaitan
izango da, beti ere norbera erosoen sentitzen den antolatzen diren ekintzetan laguntzea...

moduan lagunduz.

Zeu ere izan zintezke ADISKIDE;
Horretarako jarri harremanetan 943147019
telefonoan edo sjkaixoadiskide@gmail. com
helbide elektronikoan.

ZESTC’)A

AINTZA SAREA




